
ᐃᖃᓗᖕᓂ ᐊᐅᔭᒃᑯᑦ ᒪᒃᑯᒃᑐᓄᑦ 

ᖃᓄᐃᖏᑦᑎᐊᕐᓂᕐᒧᑦ ᐱᓕᕆᖃᑎᒌᓚᐅᖅᑐᑦ  

ᒪᒃᑯᒃᑐᓄᑦ ᖃᓄᐃᖏᑦᑎᐊᕐᓂᕐᒧᑦ ᐱᓕᕆᖃᑎᒌᖑᔪᑦ ᐃᖃᓗᖕᓂᑦ 

ᐱᒋᐊᖅᑎᑦᑎᓚᐅᖅᑐᑦ ᐊᐅᔭᒃᑯᑦ ᒪᒃᑯᒃᑐᓄᑦ ᖃᓄᐃᖏᑦᑎᐊᕐᓂᕐᒧᑦ 

ᐱᓕᕆᖃᑎᒌᓚᐅᖅᑐᑦ, ᐱᓕᕆᐊᕆᔭᐅᓚᐅᖅᑐᖅ ᐱᓇᓱᐊᕈᓯᕐᓄᑦ 

ᒪᕐᕈᖕᓄᑦ ᐊᒻᒪᓗ ᐱᓕᕆᕙᒃᖢᑎᒃ ᓇᒡᒐᔾᔭᒥᑦ ᐅᓪᓗᑐᐃᓐᓇᕐᒧᑦ, 10−ᒥᑦ 

ᐅᓪᓛᒃᑯᑦ 5−ᒥᑦ ᐅᓐᓄᒃᑯᑦ. ᓯᕗᓪᓕᖅᐹᖅ ᐱᓕᕆᖃᑎᒌᖑᓚᐅᖅᑐᑦ 

7−ᓂᒃ ᐃᓚᐅᖃᑕᐅᔪᖃᓚᐅᖅᑐᖅ ᐊᕐᕉᒍᓕᖕᓂᑦ 10−ᒥᑦ 15−ᒧᑦ. 

ᒪᒃᑯᒃᑐᑦ ᐃᓚᐅᖃᑕᐅᓚᐅᖅᑐᑦ ᐊᔾᔨᒌᖏᑦᑐᓂ ᐱᓕᕆᐊᒃᓴᓂᑦ, 

ᐱᖃᓯᐅᑎᓗᒋᑦ ᒥᖅᓱᖅᖢᑎᒃ, ᐅᓗᓕᐅᕐᓂᖅ, ᐱᔅᓯᓕᐅᕐᓂᖅ, 

ᐱᕈᖅᑐᓂᖅ ᓇᓗᓇᐃᔭᐃᓂᖅ, ᐅᓂᑳᖅᑐᐊᕐᓂᖅ ᐃᓐᓇᖅᑕᖃᖅᖢᓂ, 

ᕿᓯᓕᕆᓂᖅ, ᖃᐅᔨᒪᔨᖃᖅᖢᑎᒃ ᐱᓱᔪᖕᓂᖅ ᓄᓇᒥᑦ, ᐳᓚᕋᕐᓂᖅ 

ᐃᑦᑕᕐᓂᓴᖅᑕᓕᖕᒥᑦ ᖃᒻᒫᕕᒃ ᒥᕐᖑᐃᖅᓯᕕᖓᓂᑦ, ᓴᓇᖑᐊᕈᓘᔭᕐᓂᖅ, 

ᐊᒻᒪᓗ ᑭᐱᙳᐃᔭᖅᖢᑎᒃ ᐱᓕᕆᓂᒃᑯᑦ ᐱᙳᐊᕐᓂᒃᑯᓗ. 

 

ᐊᐅᔭᒃᑯᑦ ᐱᓕᕆᖃᑎᒌᖕᓂᖅ ᐊᔾᔨᒌᖏᑦᑐᓂ ᐃᓂᖃᓚᐅᖅᑐᑦ 

ᐱᖃᓯᐅᑎᓗᒍ ᓄᓇᒥᑦ, ᐃᓅᓯᑦᑎᐊᕆᒃᑐᓕᕆᕝᕕᒃ, ᓯᐅᕕᐊ ᒍᓂᐅᓪ 

ᒥᕐᒍᐃᖅᓯᕕᐊᓂ, ᐊᒻᒪᓗ ᐃᖃᓗᖕᓂ ᑰᓕᖕᕕᖕᒥᑦ. 

 

 
ᒪᒃᑯᒃᑐᑦ ᖃᐅᔨᒪᔨᖃᖅᖢᑎᒃ ᐱᓱᔪᓚᐅᖅᑐᑦ ᐊᒻᒪᓗ ᐊᖑᓇᓱᒃᑎᓪᓚᕆᖕᒥᑦ 

ᐃᓕᓐᓂᐊᖅᑎᑕᐅᓪᓗᑎᒃ 

 
ᐱᓕᕆᐊᖑᔪᖅ ᑐᕌᕆᔭᖃᖅᐳᖅ ᑐᓴᐅᒪᑎᑦᑎᓂᕐᒥᑦ ᐃᓱᒪᒧᑦ 

ᖃᓄᐃᖏᑦᑎᐊᕐᓂᕐᒧᑦ, ᐃᒥᓃᖅᑎᑦᑎᑕᐃᓕᒪᓂᕐᒧᑦ, 

ᐋᓐᓂᐊᖃᖅᑕᐃᓕᒪᓂᕐᒧᑦ ᐃᓅᓯᕐᒧᑦ (ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ), 

ᒪᒃᑯᒃᑐᓄᑦ ᐱᓕᕆᓂᕐᒧᑦ ᐊᒻᒪᓗ ᑲᑎᖓᓂᕐᒧᑦ ᐱᖁᓯᒧᑦ. 

ᐱᓕᕆᖃᑎᒌᒃᑐᑦ ᐃᓱᒪᒧᑦ ᖃᓄᐃᖏᑦᑕᐃᓕᒪᓂᕐᒧᑦ ᐊᒻᒪᓗ 

ᖃᓄᐃᖏᑦᑕᐃᓕᒪᓂᕐᒧᑦ ᑐᕌᕆᔭᖃᖅᑐᖅ ᒪᓕᒃᖢᑎᑦ ᖃᐅᔨᒋᐊᕆᑏᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᖃᐅᔨᓴᕐᕕᖕᒥᑦ (QHRC) ᒪᑭᒪᐅᑎᒃᓴᑦ 

ᐃᓕᓐᓂᐊᕈᑎᒃᓴᓂᑦ, ᐋᕿᒃᑕᐅᓯᒪᔪᖅ ᓴᙱᒃᑎᒋᐊᖅᑎᑦᑎᓂᕐᒧᑦ 

ᒪᒃᑯᒃᑐᓂᒃ. ᐱᓕᕆᔭᐅᓚᖅᑐᖅ ᑲᑎᙵᔪᓂ ᒪᒃᑯᒃᑐᑦ ᐱᖁᓯᖏᓐᓂᑦ 

ᐊᒻᒪᓗ ᓄᓇᓕᖕᓂᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ. 

 
ᒪᒃᑯᒃᑐᑦ ᐊᓕᐊᓇᐃᒍᓱᓚᐅᖅᑐᖅ ᓂᕿᓪᓚᑦᑖᓂ ᐊᒻᒪᓗ ᐃᓕᓐᓂᐊᖅᖢᑎᒃ 

ᐱᖁᓯᓕᕆᓂᕐᒥᑦ ᐃᓅᓯᖃᕐᓂᕐᒥᑦ, ᐱᕈᖅᓯᐊᑦ ᐊᒻᒪᓗ ᐃᓅᓕᓴᐅᑎᓂᒃ 

ᐃᓐᓇᖅᑕᖃᖅᖢᓂ 

 

ᑎᓴᒪᓂ ᐅᓪᓗᓕᒫᒧᑦ ᐃᖃᓇᐃᔭᖅᑎᖃᖅᖢᑎᒃ, ᐱᖃᓯᐅᑎᓗᒍ 

ᐃᓐᓇᕐᓂᒃ ᐊᖑᓇᓱᒃᑏᓪᓗ ᑲᔪᓯᑎᑦᑎᓚᐅᖅᑐᑦ ᐱᓕᕆᖃᑎᒌᖑᔪᓂ. 

ᐅᓪᓗᑕᒫᖅ ᐃᓄᐃᑦ ᖃᐅᔨᒪᔭᑐᖃᕐᓂᑦ ᐃᓕᓐᓂᐊᖅᑎᑕᐅᕙᒃᖢᑎ. 

ᐱᓕᕆᐊᒃᓴᐅᔪᑦ ᐋᕿᓱᖅᑕᐅᓯᒪᓚᐅᖅᑐᖅ ᐊᔾᔨᒌᖏᑦᑐᓂ 

ᓄᓇᓕᖕᓂᖔᖅᑐᓂ ᐃᓕᓐᓂᐊᖅᑎᑦᑎᔪᓐᓇᖅᑐᓂ ᒪᒃᑯᒃᑐᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ. ᒪᒃᑯᑐᓄ ᖃᓄᐃᖏᑦᑎᐊᕐᓂᕐᒧᑦ 

ᐃᖃᓇᐃᔭᖅᑎᖏᑦ ᐃᓕᓐᓂᐊᖅᑎᑦᑎᓚᐅᖅᑐᑦ ᓈᒻᒪᓛᒥᑦ 

ᕿᓄᐃᓵᕈᑎᓂᒃ ᐊᒻᒪᓗ ᐃᓚᒋᔭᐅᔪᓐᓇᓯᓗᑎᒃ ᐱᖁᓯᑐᖃᕐᒥᑦ 

ᒪᓕᒃᖢᑎ ᖃᐅᔨᒪᔭᑐᖃᖅ ᐃᓕᓐᓂᐊᖅᑕᐅᔪᖅ. ᐆᒃᑐᕋᕐᓗᒍ, 

ᐃᓕᓐᓂᐊᖅᑕᐅᓂᐊᖅᑐᖅ ᐱᖁᓯᑐᖃᖅ “ᑎᒥᒥᑦ ᐊᐅᓚᓂᖅ ᐊᒻᒪᓗ 

ᓂᕿᑦᑎᐊᕙᐃᑦ” ᐱᓕᕆᖃᑎᒌᖑᔪᑦ ᑰᓕᐊᖅᖢᑎᒃ ᐃᒪᕐᒥᑦ 

ᑲᑎᖅᓱᖅᖢᑎᒃ, ᐃᓐᓇᕐᒥᑦ ᐅᖃᐅᓯᖃᕆᐊᖅᑐᖅᑐᖃᖅᖢᓂ 

ᐃᑲᔫᑎᐅᔪᓂ ᓂᕿᑦᑎᐊᕙᐅᔪᓂᑦ ᓂᕆᖃᑎᒌᒃᖢᑎ, ᐊᒻᒪᓗ 

ᐱᖃᓯᐅᑎᓗᒍ ᐱᓕᒻᒪᒃᓴᖅᖢᑎ ᔫᒐᒥᑦ ᐊᒻᒪᓗ ᐊᔪᕈᓐᓃᖅᓴᖅᖢᑎ 

ᐊᓂᖅᓵᑐᕈᓐᓇᕐᓂᕐᒥᑦ. ᐱᖁᓯᑦᑎᓐᓂ ᐊᑐᖅᖢᑎᒃ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓅᓯᑦᑎᓐᓄ ᑲᑎᖃᑎᖃᖅᖢᓂ 

ᒫᓐᓇᐅᔪᒧᑦ ᕿᓄᐃᓵᕈᑎᓂᒃ ᐊᑐᖅᑕᐅᔪᓐᓇᖅᑐᖅ ᐊᒻᒪᓗ 

ᐃᓱᒪᑦᑎᓐᓄᑦ ᐊᔪᕈᓐᓃᖅᓴᕈᑕᐅᔪᓐᓇᖅᑐᖅ ᐱᖁᔭᑎᒍᑦ 

ᑎᒥᙳᖅᑎᑕᐅᓪᓗᑕ ᐅᓪᓗᑕᒫᕐᒧᑦ ᐱᓕᕆᐊᖑᔪᓂᑦ. 

 

ᐱᓕᕆᖃᑎᒋᒃᑐᑦ ᐊᔾᔨᒌᖏᑦᑐᓂ ᐊᔪᕐᓇᖅᑐᖅᓯᐅᖃᑦᑕᖅᑐᑦ 

ᐱᓇᓱᐊᕈᓯᐅᓚᐅᖅᑐᒥᑦ ᒪᕐᕈᖕᓂᑦ ᐱᖃᓯᐅᑎᓗᒍ ᐃᓕᖁᓯᒧᑦ 

ᐃᓱᒫᓘᑎᒋᔭᐅᔪᓂ ᐊᒻᒪᓗ ᓱᖏᐅᑎᔭᕆᐊᖃᕐᓂᖅ ᓯᓚᒥᑦ. 

ᐃᓂᒃᓴᖃᓪᓚᕆᓚᐅᖏᑦᑐᒍᑦ ᑲᔪᓯᑦᑎᑦᑕᕆᐊᒃᓴᖅ ᐱᓕᕆᐊᖑᓂᐊᖅᑐᑦ, 

ᐃᓱᒪᒃᓴᖅᓯᐅᕆᐊᖃᖃᑦᑕᓚᐅᖅᑐᒍᑦ ᐅᓪᓗᑕᒪᖅ ᓇᒥ 

ᐃᓂᖃᓚᐅᑲᕋᔭᕐᒪᖔᑦ ᐱᓕᕆᐊᖑᓂᐊᖅᑐᓄᑦ. ᐅᓄᖅᑐᓂ 

ᐃᓂᒃᓴᖃᒃᑲᓐᓂᓚᐅᖅᑐᑦ ᓯᓚᒧᑦ ᐊᓃᕈᓐᓇᖏᒃᑳᖓᑕ. 

ᐃᓱᒫᓘᑎᒋᔭᐅᔪᖃᓚᐅᖅᑐᖅ ᐃᓕᖁᓯᒋᔭᐅᔪᑦ ᐱᓕᕆᖃᑎᒌᖑᔪᓂᑦ 

ᐃᓚᒋᔭᐅᖃᑕᐅᔪᒥᑦ ᐅᖃᕐᓂᕐᓗᒃᑐᖃᖅᑎᓪᓗᒍ. ᐊᓂᒎᑎᓚᐅᖅᑐᖅ 

ᐅᖃᖃᑦᑕᐅᑎᓂᒃᑯᑦ ᐱᓕᕆᖃᑎᒌᖑᔪᓂᑦ ᐱᔾᔪᑎᖃᖅᖢᓂ 

ᐃᒃᐱᒍᓱᑦᑎᐊᕐᓂᕐᒥᑦ ᐅᖃᖃᑎᒌᖕᓂᕐᒥᑦ ᐊᒻᒪᓗ ᑐᕌᕆᔭᖃᖅᖢᓂ 

ᐱᓕᕆᖃᑎᒌᖑᔪᓂ ᐊᕿᒋᐊᖅᑎᑦᑎᓪᓗᑎᒃ 

ᐊᑲᐅᖏᓕᐅᕈᑕᐅᓚᐅᖅᑐᒥᑦ. ᐃᒃᐱᒍᓱᑦᑎᐊᕐᓂᖅ 

ᐃᑲᔪᖅᓱᖅᑕᐅᓚᐅᖅᑐᖅ ᖃᐅᑕᒫᖅ ᐱᖃᓯᐅᑎᓗᒍ 

ᐃᓕᑦᑐᖅᓯᒪᔭᕆᐊᖃᖏᒻᒪᕆᒪᐅᖅᑐᖅ ᓲᖑᓴᖕᓂᖅ. 
 

 
ᒪᒃᑯᒃᑐᓂᑦ ᐃᓕᓐᓂᐊᕈᑕᐅᓚᐅᖅᑐᖅ ᐱᕙᒌᔭᐃᓂᖅ ᐱᔅᓯᒥᒃ 

 

 
ᒪᒃᑯᑐᓂᑦ ᐃᓕᓐᓂᐊᕈᑕᐅᓚᐅᖅᑐᖅ ᕿᓯᓕᕆᓂᕐᒥᑦ 

 

 

 

 

 

 

 

 

ᐃᖃᓗᖕᓂ ᒪᒃᑯᒃᑐᓄ ᖃᓄᐃᖏᑦᑎᐊᕐᓂᕐᒧᑦ 

ᐱᓕᕆᖃᑎᒌᑦ 

ᖃᐅᔨᒋᐊᕐᕕᒃᓴᖅ: ᒥᓴ ᓖᑦᔅ, ᑖᑦ ᑳᓚᕙᐃ, ᑲᐃᑎ ᐃᓅᑭ, ᐊᒻᒪᓗ 

ᑎᐅᕆᓐ ᑲᓚᐅᒃ 

ᐅᖄᓚᐅᑎ: (867) 979-7661 

 ᐃᕐᖐᓐᓇᑯᑦ: youthwellnessteam@gov.nu.ca 

 

 

 

ᖃᓄᐃᙱᓪᓗᑎᒃ ᐱᖃᓐᓇᕇᒍᓰᑦ: ᐅᖃᐅᓯᖃᓚᐅᕐᒥᑕ 

ᐅᕙᑦᑎᓐᓂ 

ᐊᕐᕌᒎᔪᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᕿᑎᑦᑎᓚᐅᖅᑐᑦ 

ᓄᑖᒥᑦ ᐱᔾᔪᑎᒃᓴᒥᑦ ᑕᐃᔭᐅᓪᓗᓂ ᖃᓄᐃᖏᓪᓗᑎᒃ 

ᐱᖃᓐᓈᕇᒍᓯᕐᒥᑦ: ᐅᖃᐅᓯᖃᓚᐅᕐᒥᑕ ᐅᕙᑦᑎᓐᓂ”. ᐱᔾᔪᑎᒃᓴᖅ 

ᑐᓴᐅᒪᔾᔪᑎᖃᖅᖢᓂ ᓄᓇᕗᒻᒥᐅᓄᑦ ᑭᓱ ᖃᓄᐃᖏᑦᑎᐊᕐᓇᖅᑐᑦ 

ᖃᓄᐃᓐᓇᖅᑐᓪᓗ ᐱᖃᓐᓇᕇᖕᓂᖅ ᐃᓕᓴᕆᔭᐅᔪᓐᓇᕐᒪᖔᑕ, 

ᐱᓕᒻᒪᒃᓴᕐᓂᖅ ᖃᓄᐃᖏᑦᑎᐊᕐᓂᖅ ᑐᓴᐅᒪᖃᑦᑕᐅᑎᓂᕐᒧᑦ 

ᐊᔪᖏᑕᖃᕐᓂᖅ, ᐊᒻᒪᓗ ᓱᖏᐅᑎᓴᕐᓂᖅ ᐊᕕᑕᐅᓂᕐᒥᑦ.  

ᐱᔾᔪᑎᒃᓴᖅ ᓴᕿᔮᖅᑎᑦᑎᓲᖑᕗᖅ ᓇᒧᑦ ᓵᑦᑐᓐᓇᕐᒪᖔ 

ᐃᑲᔪᖅᑕᐅᔭᕆᐊᖃᕈᕕᑦ ᐱᖃᓐᓇᕆᔭᑦᑎᓐᓄᑦ ᐅᕝᕙᓘᓐᓃᑦ 

ᐊᑦᑕᕐᓇᖅᑐᒦᓐᓇᓱᒋᒍᕕᑦ. ᖃᓄᐃᙱᓪᓗᑎᒃ ᐱᖃᓐᓇᕇᒍᓰᑦ: 

ᐅᖃᐅᓯᖃᓚᐅᕐᒥᑕ ᐅᕙᑦᑎᓐᓂ” ᐊᑐᖅᑕᐅᔪᓐᓇᖅᑐᖅ 

ᐋᓐᓂᐊᓯᐅᖅᑎᓂ, ᓄᓇᓕᖕᓂ ᐋᓐᓂᐊᖃᖅᑕᐃᓕᒪᓕᕆᔨᓂᑦ, 

ᐃᓕᓴᐃᔨᓂᑦ, ᐊᒻᒪᓗ ᐃᓄᓕᕆᔨᓂᑦ ᐅᖃᓪᓚᒋᐊᕐᓂᕐᒧᑦ 

ᐅᕝᕙᓘᓐᓃᑦ ᐊᖏᕐᕋᐅᔾᔨᔭᒃᓴᒥᑦ. 
 

 

ᖃᕋᓴᐅᔭᒃᑯᑦ ᐊᔾᔨᖏᑦ ᑖᔅᓱᒪ ᐱᔾᔪᑎᒃᓴᒥᑦ ᐊᑐᐃᓐᓇᐅᔪᑦ 

ᖃᕋᓴᐅᔭᒃᑯᑦ ᑕᒪᐃᓐᓂᒃ ᑎᓴᒪᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᓕᕆᓂᖅ ᐅᕙᓂ 

https://livehealthy.gov.nu.ca/en/resources.  

ᖃᐅᔨᒋᐊᕐᕕᒋᔪᓐᓇᖅᑕᐃᑦ sexualhealth@gov.nu.ca 

ᑐᑭᓯᒋᐊᒃᑲᓐᓂᕈᒪᒍᕕᑦ. 

 

 

http://www.irespectmyself.ca/
mailto:sexualhealth@gov.nu.ca
mailto:sexualhealth@gov.nu.ca

ᐃᓵᒃᓯᒪᒋᑦ ᐃᓅᓯᕐᒥ ᑲᑎᒪᔩᑦ: 

ᒪᒥᓴᕐᓂᕐᒧᑦ ᐃᑲᔪᖅᑎᓄᑦ 

ᐃᓕᓴᐃᔨᓄᑦ ᐱᓕᒻᒪᒃᓴᐅᑎᑦ 
 

ᒪᒥᓴᕐᑐᓄᑦ ᐃᑲᔪᖅᑐᐃᔨᓄᑦ (HSF) ᐱᓕᒻᒪᒃᓴᕐᓂᖅ ᐱᖓᓱᓄᑦ 

ᐅᓪᓗᓂᑦ ᐱᓕᒻᒪᒃᓴᕐᓂᐅᔪᖅ ᐊᑐᐃᓐᓇᐅᑎᑦᑎᕙᒃᖢᑎ ᐱᕕᖃᕐᓂᕐᒥᑦ 

ᒪᒥᓴᕐᓂᕐᒧᑦ ᐃᓚᐅᖃᑕᐅᔪᓂᑦ, ᐱᖃᓯᐅᑎᓗᒍ ᐱᕕᖃᕐᓂᕐᒥᑦ 

ᐃᓕᓐᓂᐊᕐᓂᕐᒥᑦ ᓴᕿᑎᑦᑎᔭᕆᐊᒃᓴᖅ ᒪᒥᓴᕐᓂᕐᒥᑦ ᐃᑲᔪᖅᓱᐃᓂᕐᒥᑦ 

ᐱᓕᕆᖃᑎᒌᓄᑦ.  ᐅᓪᓗᓄᑦ ᐱᖓᓱᓂᑦ ᐱᓕᒻᒪᒃᓴᖅᑎᓪᓗᒋᑦ, 

ᐃᓚᐅᖃᑕᐅᔪᑦ ᐃᓚᐅᑎᑕᐅᓗᑎᒃ ᐊᒡᒐᖕᒧᑦ ᐱᓕᕆᐊᒃᓴᓂᑦ ᐊᒻᒪᓗ 

ᒪᒥᓴᕐᓂᕐᒧᑦ ᐊᔪᕈᓐᓃᖅᓴᕐᓂᕐᒥᑦ ᐱᖃᓯᐅᑎᓗᒍ ᐊᑐᖅᑕᐅᔪᓐᓇᖅᑐᓂᒃ 

ᐊᒻᒪᓗ ᐃᓱᒪᒋᔭᖃᑦᑎᐊᕐᓂᒃᑯᑦ, ᐊᑐᖅᑕᐅᕙᓪᓕᐊᖃᑦᑕᖅᑐᑦ ᐃᓱᒪᒃᑯᑦ 

ᖃᓱᓴᐅᑎᐅᕙᒃᖢᑎᒃ ᐊᒻᒪᓗ ᐃᑲᔫᑎᐅᓪᓗᑎᒃ ᓇᖕᒥᓂᖅ 

ᑲᒪᒋᑦᑎᐊᕐᓂᕐᒧᑦ.   

ᓄᓇᕗᒻᒥᐅᑦ ᑕᐃᒪᐃᖏᓐᓇᖅᑐᒥᑦ ᓇᓗᓇᐃᖃᑦᑕᖅᑐᑦ ᒪᒥᓴᐅᑎᓂᒃ 

ᓄᓇᓕᐅᔪᓂᑦ ᐱᔭᐅᔭᕆᐊᓕᒃ. ᐃᓱᒪᓕᕆᔨᒻᒪᕇᑦ ᐊᑐᐃᓇᐅᑎᑦᑎᕙᒃᑐᑦ 

ᐱᒻᒪᕆᐅᔪᓂᒃ ᐊᒻᒪᓗ ᐱᔭᕆᐊᖃᒻᒪᕆᒃᑐᓂᑦ ᒪᒥᓴᕐᓂᕐᒧᑦ 

ᐱᔨᑦᑎᕋᕐᓂᕐᒥᑦ ᓄᓇᓕᐅᔪᓂᑦ. ᑭᓯᐊᓂ, ᖃᔅᓯᐅᓂᖏᑦ 

ᐅᓄᖏᓗᐊᑐᐃᓐᓇᕆᐊᓖᑦ ᐱᔭᐅᔭᕆᐊᖃᒻᒪᕆᒃᑐᓄᑦ ᓄᓇᓕᓕᒫᒧᑦ, 

ᐊᒻᒪᓗ/ᐅᕝᕙᓘᓐᓃᑦ ᐱᔪᓐᓇᕐᓂᖃᖏᑐᐃᓐᓇᕆᐊᓖᑦ 

ᐊᑐᐃᓐᓇᐅᑎᑦᑎᔭᕆᐊᒃᓴᖅ ᐱᖁᓯᑐᖃᕐᒥᑦ ᐱᓕᕆᔾᔪᑎᒃᓴᓂᑦ ᒪᒥᓴᕐᓂᑦ 

ᐊᒃᑐᐊᓂᖃᖅᑐᒥᑦ ᐃᓄᐃᑦ ᐃᓕᖁᓯᑐᖃᖏᓐᓂᑦ. ᑐᕌᕆᔭᐅᒻᒪᕆᒃᑐᖅ 

ᒪᒥᓴᕐᑐᓄᑦ ᐃᑲᔪᖅᑐᐃᔨᓄᑦ ᐱᓕᒻᒪᒃᓴᕐᓂᖅ ᐱᓕᒻᒪᒃᓴᖅᑎᑦᑎᓂᕐᒥᑦ 

ᐱᓕᕆᔨᒻᒪᕆᖕᓄᑦ ᐃᑲᔪᖅᑎᓂᑦ ᐊᒻᒪᓗ ᓄᓇᓕᖕᓂᑦ ᐃᓚᒋᔭᐅᔪᓂᑦ 

ᐊᑐᐃᓐᓇᐅᑎᑦᑎᓂᕐᒧᑦ ᒪᒥᓴᕐᓂᕐᒥᑦ ᐃᑲᔪᖅᓱᐃᔪᓂ ᐱᓕᕆᖃᑎᒌᖕᓂᑦ 

ᐊᒃᑐᐊᓂᖃᖅᑎᑦᑎᓗᑕ ᐃᓄᐃᑦ ᐱᖁᓯᖏᓐᓂᑦ ᐊᒻᒪᓗ ᐅᖃᐅᓯᖏᓐᓂᑦ. 

ᐊᑐᐃᓐᓇᐅᑎᑦᑎᓂᖅ ᐱᕕᖃᖅᑎᑦᑎᓂᕐᒥᑦ ᓄᓇᓕᖕᓂᖔᖅᑐᓂ 

ᐃᑲᔪᕐᓗᑎᒃ ᓇᓗᓇᐃᔭᖅᓯᒪᔪᓂ ᐱᔭᐅᔭᕆᖃᖅᑐᓂ ᒪᒥᓴᕐᓂᕐᒥᑦ 

ᐊᒻᒪᓗ ᖃᓄᐃᖏᑦᑎᐊᕐᓂᕐᒧᑦ ᐃᓚᒋᐊᖃᓯᐅᔾᔭᐅᓗᑎᒃ 

ᐊᓯᐊᒎᕈᓐᓇᐅᑎᓂᒃ. ᐃᑲᔪᖅᑐᐃᓂᕐᒧᑦ ᐱᓕᕆᖃᑎᒌᖑᔪᖅ 

ᐊᐅᓚᑎᑕᐅᔪᓐᓇᖅᑐᖅ ᓇᒥᑐᐃᓐᓇᖅ, ᐱᖃᓯᐅᑎᓗᒍ ᓄᓇᓕᖕᓂ 

ᐃᒡᓗᕐᔪᐊᓂᑦ, ᓄᓇᒥᑦ, ᐊᒻᒪᓗ ᐃᓅᓯᑦᑎᐊᕆᒃᑐᓕᕆᕝᕕᖕᒥᑦ. 

ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐱᓕᕆᑎᑦᑎᖃᑦᑕᖅᑐᑦ 

ᐱᓕᒻᒪᒃᓴᕐᓂᕐᒥᑦ ᐃᓚᒋᔭᐅᔪᓂᒡᓗ ᓄᓇᓕᖕᓂᖔᖅᑐᓂ 

ᐱᕙᒌᔭᖅᓯᒪᓪᓗᑎᑦ ᐃᑲᔪᖅᓱᐃᓂᕐᒥᑦ ᓄᓇᓕᖏᓐᓄᑦ 

ᐃᓕᓐᓂᐊᖅᑎᑦᑎᓪᓗᑎᒃ ᒪᒥᓴᕐᓂᕐᒧᑦ ᐱᓕᕆᖃᑎᒌᓂᑦ. 8−12−ᓂᑦ 

ᓈᒻᒪᓛᖑᕙᒃᑐᖅ ᐃᓚᐅᖃᑕᐅᔪᓄᑦ ᑲᔪᓯᑎᑦᑎᔪᓐᓇᕐᓗᑎᒃ ᒪᒥᓴᕐᓂᕐᒧᑦ 

ᐃᑲᔪᖅᓱᐃᓂᕐᒥᑦ ᐱᓕᒻᒪᒃᓴᖅᑐᓄᑦ. ᑲᑎᒪᔩᑦ 

ᑮᓇᐅᔭᖃᖅᑎᑕᐅᖃᑦᑕᖅᐳᑦ ᐃᑲᔫᑎᓄᑦ ᐊᖏᖃᑎᒌᒍᑎᒃᑯᑦ 

ᐋᓐᓂᐊᖃᖅᑕᐃᓕᒪᓕᕆᔨᒃᑯᓐᓂᑦ. ᐃᑲᔪᖅᑐᐃᓂᕐᒧᑦ ᐱᓕᕆᖃᑎᒌᑦ 

ᑐᒃᓯᕋᕈᓐᓇᕐᒥᔪᑦ ᐃᓅᓯᕗᑦ ᐋᓐᓂᕐᓇᖅᑐᒥᑦ ᑮᓇᐅᔭᖃᖅᑎᑦᑎᔨᓂᑦ 

ᐃᑲᔪᖅᑐᖅᑕᐅᓗᑎᒃ ᓄᓇᓕᖕᓂᖔᖅᑐᓂ ᒪᒥᓴᕐᓂᕐᒧᑦ 

ᐱᓕᕆᖃᑎᒌᓂᑦ. 

 
ᐃᓚᐅᖃᑕᐅᔪᑦ ᒥᒪᓴᕐᓂᕐᒧᑦ ᐃᑲᔪᖅᑎᓂᑦ ᐱᓕᒻᒪᒃᓴᕐᓂᕐᒧᑦ 

 

ᐃᓵᒃᓯᒪᒋᑦ ᐃᓅᓯᕐᒥ ᑲᑎᒪᔩᑦ 

ᐅᖄᓚᐅᑎ: (867) 975-3233 

ᐊᑭᖃᙱᑦᑐᖅ: 1-866-804-2782 

ᐃᕐᖐᓐᓈᕈᑦ:embracelife@inuusiq.com 

ᐃᑭᐊᖅᑭᕕᒃ: inuusiq.com 

ᐃᑭᐊᖅᑭᕕᖕᒦᑦᑐᖅ ᐃᓚᖃᖅᐳᖅ ᐊᒥᓱᓂᒃ ᐃᑲᔫᑎᒃᓴᓂᒃ ᐃᓄᖕᓄᑦ, ᓄᓇᓕᖕᓂ 

ᑲᑎᙵᓪᓗᑎᒃ ᐱᓕᕆᔨᐅᔪᓄᑦ, ᐊᒻᒪ ᐃᖅᑲᓇᐃᔭᕐᕕᖕᒥ ᐅᐸᒃᑕᐅᖅᑳᖅᐸᒃᑐᓄᑦ.  

 

ᑖᒃᑯᐊ ᑐᓴᒐᒃᓴᑦ ᐱᔾᔪᑎᒋᓪᓗᒋᑦ 

ᐃᓅᓯᖃᑦᑎᐊᕐᓂᖅ ᑐᑭᖃᖅᐳᖅ “ᐃᓅᓯᖃᑦᑎᐊᕐᓂᖅ ᑲᑎᙵᓗᑕ.” 

ᑐᓴᒐᒃᓴᓂ ᑎᑎᕋᖅᓯᒪᔪᖃᖅᐳᖅ 

ᐅᓂᒃᑳᓕᐊᓂᒃᓄᓇᓕᖃᑦᑎᐊᖅᑐᓕᕆᔨᒃᑯᓐᓂ ᓄᓇᕘᒥ ᐊᓯᖏᓪᓗ 

ᑐᓴᒐᒃᓴᑦ ᓄᓇᓕᐅᑉ−ᐃᓗᐊᓂ ᖃᓄᐃᙱᑦᑎᐊᖅᑐᓕᕆᔨᒃᑯᑦ 

ᓯᕗᓕᖅᑎᖏᓐᓂᒃ. ᑕᒪᕐᒥᒃ ᑐᓴᒐᒃᓴᑦ ᓴᖅᑭᑕᐅᕙᓪᓕᐊᔪᑦ 

ᓇᓗᓇᐃᔭᖅᓯᒪᕙᒃᑐᖅ ᐊᓂᒍᖅᑕᐅᓯᒪᔪᓂᒃ ᐱᓕᕆᐊᓂᒃ ᓄᑖᓂᒡᓗ 

ᐱᓕᕆᐊᖑᕙᓪᓕᐊᔪᒪᔪᓂᒃ. ᑲᒪᒋᓲᕗᑦ ᐱᓕᕆᐊᑦᑕ 

ᓇᓗᓇᐃᖅᓯᒪᔭᖏᓐᓂᒃ ᑭᓱᑦ ᐃᖏᕐᕋᑦᑎᐊᕐᒪᖔᑕ 

ᐃᓕᑦᑎᖃᑦᑕᐅᑎᖃᑦᑕᕐᓂᐊᕋᑦᑕ ᐱᓕᕆᖃᑦᑕᖅᓯᒪᔭᑦᑎᓐᓂ 

ᑐᓴᖃᑎᒌᖃᑦᑕᕐᓂᐊᖅᑐᒍᑦ.  

ᐅᓂᒃᑳᖅᑕᐅᖁᔨᒍᔅᓯ, ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᐳᓯ ᐅᕗᖓ: 

embracelife@inuusiq.com. 

ᑎᑭᑕᐅᖃᑦᑕᕈᒪᒍᕕᑦ 

ᐱᓇᔪᖃᑕᐅᔪᓐᓇᖅᐳᓯ  ᐃᓅᓯᖃᑦᑎᐊᕐᓂᕐᒥ ᐱᓕᕆᔨᓄᑦ, 

ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᐳᓯ ᐅᕗᖓ: 

embracelife@inuusiq.com.  

ᑭᒻᒥᕈᑦ ᑲᓇᑕᒥ ᓯᖓᐃᔪᓄᑦ 

ᓂᕿᑦᑎᐊᕙᓕᕆᓂᕐᒧᑦᐱᓕᕆᐊᖅ 

ᑲᓇᑕᒥ ᕿᑐᕐᖓᒃᓴᓕᖕᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖅ 

(CPNP) ᓄᓇᓕᖕᒨᖓᓗᓂ ᐱᓕᕆᐊᒃᓴᐅᔪᖅ ᐱᑎᑦᑎᓪᓗᓂ 

ᐃᑲᔪᕐᓂᕐᒥᒃ ᐱᐅᓯᒋᐊᕐᓗᒍ ᐋᓐᓂᐊᖃᖅᑕᐃᓂᒪᓂᖅ 

ᖃᓄᐃᙱᑦᑎᐊᕐᓂᕐᓗ ᕿᑐᕐᖓᒃᓴᖃᖅᑐᓄᑦ ᐊᕐᓇᓄᑦ, 

ᐊᓈᓇᙳᕆᐅᖅᑐᓄᑦ, ᓄᑕᕋᓛᓄᓪᓗ. ᑐᕌᕆᔭᐅᖃᑕᐅᔪᖅ ᑭᒻᒥᕈᒻᒥᑦ 

ᑲᓇᑕᒥ ᓯᖓᐃᔪᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖅ 

ᐊᓈᓇᐅᓕᓵᖅᑐᓄᑦ ᑐᕌᖓᔪᖅ ᐊᒻᒪᓗ ᓯᖓᐃᔪᓄᑦ ᐊᓃᖅᑎᑕᐅᓗᑎᒃ 

ᐊᒻᒪᓗ ᖁᕕᐊᒋᔭᖃᕈᓐᓇᖅᓯᓗᑎᒃ ᓄᓇᒥᑦ. 

ᑐᕌᕆᔭᐅᖃᑕᐅᔪᖅ ᐊᖑᓇᓱᒃᑕᐅᔪᑦ ᓂᕿᑦᑎᐊᕙᑦ ᓯᖓᐃᔪᓄᑦ 

ᕿᑐᙵᖏᓐᓄᓗ ᓂᕿᖃᖅᑎᑦᑎᓂᖅ. ᐱᓕᕆᐊᖑᔪᖅ ᑐᕌᕆᔭᖃᖅᑐᖅ 

ᑐᓴᐅᒪᑎᑦᑎᓂᕐᒥᑦ ᐊᔪᖏᑕᖃᕐᓂᕐᒥᑦ ᐱᕈᖅᑎᑦᑎᓂᖅ ᐊᕐᓇᓄᑦ, 

ᐱᓕᕆᖃᑎᖃᕐᓗᓂ ᑎᒥᒥᑦ, ᐊᒻᒪ ᓴᕿᔮᖅᑎᑦᑎᓂᕐᓗ ᐃᓱᒪᒧᑦ 

ᐋᓐᓂᐊᑲᖅᑕᐅᓕᒪᓂᕐᒥᑦ. ᑭᒻᒥᕈᒻᒥᑦ, ᑲᓇᑕᒥ ᕿᑐᕐᖓᒃᓴᓕᖕᓄᑦ 

ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖑᔪᖅ ᐃᓱᒪᓕᐊᕆᓚᐅᖅᑐᑦ ᑲᓇᑕᒥᑦ 

ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖑᔪᖅ ᐱᐅᓯᒋᐊᖅᑕᐅᓚᐅᖅᐳᖅ 

ᑮᓇᐅᔭᒃᓴᑎᒍᑦ ᐋᕿᒃᓱᖅᑕᐅᓗᓂ ᓄᓇᒥᑦ ᐱᓕᕆᐊᖑᔪᖅ 

ᐃᖃᓗᒐᓱᒡᓗᑎᒃ, ᓇᑦᑎᕋᓱᒡᓗᑎᒃ, ᐊᒻᒪᓗ ᑲᖑᕋᓱᒡᓗᑎᒃ. 

ᑲᓇᑕᒥᑦ ᕿᑐᕐᖓᒃᓴᓕᖕᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖑᔪᖅ 

ᐊᐅᓚᑦᑎᔨ ᐊᒻᒪᓗ ᓄᓇᓕᖕᓂᑦ ᖃᓄᐃᖏᑦᑎᐊᖅᑐᓕᕆᔨ (CWC) 

ᐱᓕᕆᖃᑎᒌᓚᐅᖅᑐᑦ ᓄᓇᓕᖕᓂᑦ ᕼᐊᒪᒃᑯᓐᓂᑦ ᐃᓚᒋᔭᐅᖃᑕᐅᔪᓂᑦ 

ᐋᕿᒃᓱᐃᓪᓗᑎᒃ ᐱᓕᕆᐊᖑᔪᒥᑦ. ᐱᓕᕆᓯᒪᔪ ᓄᓇᓕᖕᓂᑦ 

ᖃᐅᔨᒪᔨᑕᕆᔭᐅᓪᓗᑎᒃ ᓯᑭᑑᖅᖢᑎᒃ ᖃᒧᑎᖃᖅᖢᑎᒡᓗ 

ᐊᑭᓕᖅᑕᐅᓪᓗᑎᒃ ᐊᑕᐅᓯᕐᒧ ᐅᓪᓗᒧᑦ ᐱᓕᕆᔪᖑᔪᒥᑦ ᐃᓚᐅᖃᑕᐅᔪᑦ 

ᐊᐅᓪᓛᖅᑎᑕᐅᓚᐅᖅᑐᑦ. ᑕᓯᖅ ᐃᖏᕐᕋᓪᓗᒍ ᐃᑲᕐᕋᒥᑦ ᓇᑉᐸᖓᓂᓗ 

ᐅᖓᓯᒃᑎᒋᔪᖅ ᑭᒻᒥᕈᒻᒥᑦ.  

 

ᐃᓚᖏᑦ ᓂᕿᑦᑎᐊᕙᐃᑦ ᐊᒻᒪᓗ ᒪᒪᓛᖑᔪᖅ ᐃᖃᓗᒃᑕᐅᓚᐅᖅᑐᑦ 

CPN−ᑯᑦ ᐃᖃᓗᒃᑕᐅᓚᐅᖅᑐᑦ 

 “ᐅᖃᓪᓚᑲᑕᓚᐅᖅᑐᒍᑦ, ᐸᕐᓇᒃᖢᑕ 

ᐃᑲᔪᖅᑎᒌᒃᖢᑕᓗ ᐊᔪᕐᓇᖅᑐᖅᓯᐅᕌᓂᒃᑳᖓᑕ 

ᓴᕿᑦᑐᖃᕐᓂᖅᐸᑦ.”  

− ᕇᑕ ᑯᓗᓛ, ᓄᓇᓕᖕᓂᑦ 

ᖃᓄᐃᖏᑦᑎᐊᖅᑐᓕᕆᔨ ᑭᒻᒥᕈᒻᒥᑦ 
 

ᐱᓕᕆᖃᑎᒌᒃᖢᑕ, ᑲᓇᑕᒥᑦ ᕿᑐᕐᖓᒃᓴᓕᖕᓄᑦ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖑᔪᒧᑦ ᐱᓕᕆᖃᑎᒌᖑᔪᑦ ᐃᖃᓗᓚᐅᖅᑐᑦ 25-30−ᓂᒃ 

ᐃᖃᓗᖕᓂᑦ ᐃᖃᓗᓕᐊᕐᕕᖕᒥᑦ, ᐱᖃᓯᐅᑎᓗᒋᑦ ᒪᕐᕈᖕᓂᑦ 

ᓇᑦᑎᖅᖢᑎᒃ ᑕᓯᓕᐊᖅᑎᓪᓗᒋᑦ. ᐃᖃᓗᑦᑕᐅᔪᑦ ᐃᓚᐅᑲᑕᐅᔪᓂᑦ 

ᐃᓚᒌᓄᑦ ᐊᕕᒃᑐᖅᑕᐅᓚᐅᖅᑐᖅ, ᐊᒻᒪᓗ ᖃᐅᔨᒪᔨᑕᕆᔭᐅᔪᖅ 

ᓇᑦᑎᓚᐅᖅᑐᖅ, ᐊᕕᒃᑐᖅᑕᐅᒋᓪᓗᓂ ᐃᓚᐅᖃᑕᐅᔪᓂᑦ.  

 
ᑲᓇᑕᒥᑦ ᕿᑐᕐᖓᒃᓴᓕᖕᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖑᔪᒧᑦ 

ᐃᓚᐅᖃᑕᐅᔪᑦ ᐊᒻᒪᓗ ᓄᓇᓕᖕᒧᑦ ᖃᓄᐃᖏᑦᑎᐊᖅᑐᓕᕆᔨ 

ᐊᐅᓚᑦᑎᔨᖓ, ᐸᕐᓇᒃᐸᓪᓕᐊᓚᐅᖅᑐᑦ ᐃᖃᓗᒐᓱᖕᓂᕐᒧᑦ ᑭᒻᒥᕈᒻᒥᑦ 
 

 

ᑭᒻᒥᕈᑦ ᑲᓇᑕᒥᑦ ᕿᑐᕐᖓᒃᓴᓕᖕᓄᑦ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖑᔪᖅ ᐆᒃᑐᕋᖅᓯᒪᑦᑎᐊᖅᑐᖅ ᐱᓕᕆᖃᑎᒌᖕᓂᕐᒥᑦ, 

ᑲᑎᙵᑦᑎᐊᖅᖢᑎᒃ ᐊᕐᓇᓂᑦ ᐊᒻᒪᓗ ᓄᓇᓕᖕᓂᖔᖅᑐᓂ 

ᐃᓕᓐᓂᐊᖃᑎᒌᒃᖢᑎ ᐃᑲᔪᖅᑐᐃᖃᑎᒌᒃᖢᑎᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᑯᑦ ᖃᓄᐃᖏᑦᑎᐊᖅᑐᓕᕆᓂᒃᑯᓗ.  

ᑭᒻᒥᕈᑦ ᑲᓇᑕᒥᑦ ᕿᑐᕐᖓᒃᓴᓕᖕᓄᑦ 

ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᖑᔪᖅ 

ᖃᐅᔨᒋᐊᕐᕕᒃᓴᖅ: ᑲᓇᑕᒥᑦ ᕿᑐᕐᖓᒃᓴᓕᖕᓄᑦ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖑᔪᒧᑦ ᐊᐅᓚᑦᑎᔨ, ᔩᓂ ᐸᓪᓗᖅ ᐊᒻᒪᓗ ᓄᓇᓕᖕᓄᑦ 

ᖃᓄᐃᖏᑦᑎᐊᖅᑐᓕᕆᔨ ᐊᐅᓚᑦᑎᔨ, ᕇᑕ ᑯᓗᓛ 

ᐅᖄᓚᐅᑎ: 867-939-2335 

ᐃᕐᖐᓐᓈᖅᑕᐅᑦ: RKolola@GOV.NU.CA 

 

 

 


